
1 

 



2 

 

 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 10 (3)-2023  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

ТОШКЕНТ-2023

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I10Y2023 
 

https://scienceproblems.uz/


3 

ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

DAVLAT XARIDLARINI AMALGA OSHIRISHDA KORRUPSIYANI OLDINI OLISH  
 

Annotatsiya. Bugungi kunda respublikamizda korrupsiyaga qarshi kurashish sohasida bir qator qonun 
hujjatlari qabul qilinib, davlat dasturlari ishlab chiqilgan bo‘lsada  korrupsiyaga oid  jinoyatlar soni o‘sib 
bormoqda. Quyida keltirilgan statistik ma’lumotlarda budjet va budjetdan moliyalashtiriluvchi tashkilotlarda 
davlat xaridlarini amalga oshrishda korrupsion holatlar uchrab turibdi. Ushbu maqolada davlat haridlarini amalga 
oshrishda yuzaga keladigan korrupsion holatlarni kelib chiqish sabablari va ularni oldini olishda foydalanish 
mumkin bo‘lgan taklif va mulohazalar keltirib o‘tilgan. 

Kalit so‘zlar: korrupsiya, korruptsiyaga qarshi kurashish, poraxo‘rlik, lavozimni su’istemol qilish, 
korrupsiyaviy jinoyatlar. 

PREVENTION OF CORRUPTION IN PUBLIC PROCUREMENT 

 
Abstract. Today, a number of bills and state programs in the field of combating corruption have been 

adopted in our republic, but the number of crimes in the field of corruption is growing. According to the statistics 
presented below, there are cases of corruption in the implementation of public procurement in budgetary 
organizations. This article presents the causes of corruption that occurs in public procurement, as well as 
suggestions and considerations that can be used to prevent them. 

ПРОФИЛАКТИКА КОРРУПЦИИ ПРИ ОСУЩЕСТВЛЕНИИ ГОСУДАРСТВЕННЫХ 

ЗАКУПОК 
 

Аннотация. В настоящие дни в нашей республике принято ряд законопроектов и государственных 
программ в сфере борьбы с коррупцией, но количество преступлений в коррупционной сфере растёт. 
Согласно представленным ниже статистическим данным, имеются случаи коррупции при осуществлении 
государственных закупок в бюджетных организациях. В данной статье приведены причины коррупции, 
возникающиеся при осуществлении государственных закупок, а также предложения которые можно 
использовать для их предотвращения. 

Kirish. O‘zbekiston Respublikasi mustaqillikka erishgan kundan boshlab, barcha 

sohalarda korrupsiyaga qarshi kurashish borasida muhim tashkiliy-huquqiy islohotlar amalga 

oshirilib kelinmoqda. Korrupsion muhit va sxemalarning mavjudligi har qanday davlatning, 

jamiyatning rivojlanishiga katta toʻsiq boʻlib qolmoqda.Ushbu maqolada bugungi kunda davlat 

xaridlari tizimida avj olgan korrupsion sxemalar hamda ularni bartaraf etish uchun bir qator 

taklif haqida fikr va mulohazalar keltirilgan. 

Davlat siyosatining ustuvor yoʻnalishi boʻlgan yosh avlod uchun ilm maskanlarini qurish, 

aholi salomatligini taʼminlash uchun tibbiyot muassasalari va kasalxonalar barpo etish, koʻprik 

va yoʻllarni taʼmirlash hamda davlat siyosatining boshqa ijtimoiy-siyosiy vazifalari davlat 

buyurtmalari orqali amalga oshiriladi. 

Adabiyotlar tahlili va metodologiya. Ushbu maqolada mamlakatimizda byudjet va 

byudjetdan moliyalashtiriluvchi korxona va tashkilotlarda davlat xaridlarini amalga oshirishda 

byudjet mablagʻlaridan samarali foydalanish, korrupsiyani oldini olish yoʻnalishlariga muvofiq 

nazariy fikr mulohazalar keltirilgan. Shuningdek, mamlakatimizda davlat xaridlari sohasida 

korrupsiyani keltirib chiqaruvchi asosiy sabablarni aniqlash, ularning oldini olish bilan bogʻliq 

muammolarni hal qilish, amaldagi qonunchilikda mavjud kamchiliklarni toʻldirish va bartaraf 

etishning nazariy-metodologik asoslari boʻlib xizmat qiladi. 

Davlat xaridlari sohasida korrupsiyani oldini olishning nazariy jihatlarini xorijlik 

iqtisodchi olimlar S.S.Shuvalov, M.I.Ribakova, M.V. Shmeleva, 

V.V. Daragan, E. V. Balatskiy, A.B. Gusev, N. A. Ekimova, L.V. Andreeva,  

A.V. Delyakina, L.L. Lozenko va boshqalarning ilmiy ishlarida oʻrganishimiz mumkin. Xususan, 

mahalliy olimlar X.Rajabov, U.Oʻroqov, U.A.Burxonov, E.Sh.Sherqulov, D.Bobobekova, 

Q.R.Chinqulovlarning ilmiy ishlarida davlat va korporativ xaridlarni takomillashtirish va 

korrupsiyani oldini olish masalalari tadqiq etilgan.  

Olib borayotgan mazkur tadqiqot ishimizda bir qator ilmiy izlanish uslublaridan 

foydalanilgan. Xususan umumlashgan iqtisodiy tahliliy metodika,  

statistik-analitik tizimli tahlil olib borish, tizimli qiyosiy taqqoslama tahlil kabilar bunga misol 

boʻla oladi. 

Muhokama. Korrupsiyaga qarshi kurashish mamlakatimizda olib borilayotgan siyosiy-

huquqiy islohotlarning asosiy yoʻnalishlaridan biri boʻlib qolmoqda. Oxirgi yillarda 

respublikamizda korrupsiyaning oldini olish va unga qarshi kurashish nafaqat davlat xaridlari 

sohasida, balki iqtisodiy sektorning, davlat va jamiyat qurilishining barcha sohalarida ham keng 

koʻlamli islohotlar izchil amalga oshirilmoqda. Davlat xaridlari — davlat buyurtmachilarining 

tovarlarga (ishlarga, xizmatlarga) boʻlgan ehtiyojlarini pulli asosda taʼminlash jarayoni.[1] 

Xususan, davlat organlarining zimmasidagi vazifa va funksiyalarni bajarishda koʻp holatlarda 

yuzaga keladigan korrupsion holatlarni oldini olish tizimini takomillashtirish hamda davlat 

xizmatiga halollik standartlarini joriy etish boʻyicha izchil ishlar amalga oshirilmoqda. 

Oʻzbekiston Respublikasi Prezidenti Shavkat Mirziyoyev: “Korrupsiyaga qarshi 

kurashishda aholining barcha qatlamlari, eng yaxshi mutaxassislar jalb qilinmas ekan, 

jamiyatimizning barcha aʼzolari, taʼbir joiz boʻlsa, “halollik vaksinasi” bilan emlanmas ekan, oʻz 

oldimizga qoʻygan yuksak marralarga erisha olmaymiz. Biz korrupsiyaning oqibatlari bilan 

kurashishdan uning barvaqt oldini olishga oʻtishimiz kerak”[2], deb haqli ravishda taʼkidlaydi. 

“Oʻzbekiston Respublikasi Prezidenti tomonidan tasdiqlanadigan roʻyxatga muvofiq 

davlat xaridlari strategik subyektlari amalga oshiradigan davlat xaridlariga, rivojlantirish 

davlat dasturlarini, Oʻzbekiston Respublikasi Prezidenti farmonlari, qarorlari va farmoyishlari, 

Oʻzbekiston Respublikasi Hukumati qarorlarida nazarda tutilgan loyihalarni roʻyobga 

chiqarishda amalga oshiriladigan davlat xaridlari bundan mustasno”[3] kabi tushunchalar 

bilan takomillashtirildi. 

“Davlat xaridlari tizimining shaffofligini taʼminlash hamda uni yanada takomillashtirish 

hisobiga korporativ buyurtmachilar, shu jumladan strategik ahamiyatga ega boʻlgan xoʻjalik 

jamiyatlari va korxonalar mablagʻlarining maqsadli sarflanishini taʼminlash hamda 

samaradorligini oshirish, davlat xaridlari jarayoniga tadbirkorlik subyektlarini keng jalb 

qilish”[4] kabi ishlar amalga oshirilmoqda. Davlat va korporativ xaridlarning asosiy 

prinsiplaridan biri boʻlgan korrupsiyaga yoʻl qoʻymaslik haqiqatdan ham global 

muammolardan biri boʻlib qolmoqda. Shuningdek manfaatlar toʻqnashuvini oldini olish ham 

asosiy vazifadir. Manfaatlar toʻqnashuvi — shaxsiy (bevosita yoki bilvosita) manfaatdorlik 

shaxsning mansab yoki xizmat majburiyatlarini lozim darajada bajarishiga taʼsir koʻrsatayotgan 

yoxud taʼsir koʻrsatishi mumkin boʻlgan hamda shaxsiy manfaatdorlik bilan fuqarolarning, 

tashkilotlarning, jamiyatning yoki davlatning huquqlari va qonuniy manfaatlari oʻrtasida 

qarama-qarshilik yuzaga kelayotgan yoki yuzaga kelishi mumkin boʻlgan vaziyat [5]. Hisob 

palatasining hisobotiga koʻra, Davlat xaridlari jarayonida 763 ta holatda 971,1 mlrd soʻmlik 

manfaatlar toʻqnashuviga yoʻl qoʻyilganligi va boshqa qonun buzilishi holatlari aniqlanib, ularni 

bartaraf etish boʻyicha tegishli vazirlik va idoralarga 30 dan ortiq koʻrsatmalar berilgan. 

Ajratilgan mablagʻlarning samarali va maqsadli ishlatilganligi, bajarilgan qurilish-taʼmirlash 

ishlarining sifati boʻyicha davlat xaridlarining qonuniyligi yuzasidan jami 677,6 mlrd soʻmlik 

xato va kamchiliklar hamda tender savdolarida 3,5 trln soʻmlik qonun buzilishi holatlariga yoʻl 

qoʻyilgan.[6] 

Korrupsiyaga qarshi kurash Agentligining maʼlumotlariga koʻra,  

2021-yilning 6 oyi mobaynida 2544 nafar mansabdor shaxsga nisbatan korrupsiya holatlari 

bilan bogʻliq boʻlgan 1676 ta jinoyat ishlari tergov qilinib, sudlarga yuborilgan. Sud yakunlari 

boʻyicha korrupsiyaga oid jinoyat ishlari boʻyicha 592,5 mlrd. soʻm moddiy zarar yetkazilgani 

aniqlanib, shundan 170,8 mlrd. soʻmi (28 foizi) undirilib, 421,7 mlrd. soʻmi Bosh prokuratura 

huzuridagi Majburiy ijro byurosi tomonidan undirilishi belgilangan.[7] 

Mamlakatimizda byurokratik toʻsiqlarni bartaraf etish va “yashirin iqtisodiyot”ni 

qisqartirish choralari koʻrilmoqda hamda “Korrupsiyasiz soha” loyihalari amalga oshirilmoqda. 

Shu bilan birga, korrupsiyaga qarshi kurashish samaradorligini tubdan oshirish boʻyicha 

belgilangan vazifalar korrupsiya holatlarining sabab va shart-sharoitlarini aniqlash, ularni 

bartaraf etishning taʼsirchan tizimini yaratishni taqozo etmoqda. Ushbu muhim vazifaga 

jamoatchilik nazorati va nodavlat sektorning boshqa vakillarini ham keng jalb etish zarurati 

tugʻilmoqda. 

Bugungi kunda korrupsiyaga qarshi kurashish Oʻzbekistonda davlat siyosatining eng 

ustuvor yoʻnalishiga aylanib ulgurdi.  

Buni soʻnggi yillarda sohaga oid qabul qilingan konseptual ahamiyatga ega normativ-

huquqiy hujjatlar, korrupsiyani oldini olishga qaratilgan maʼmuriy islohotlar misolida ham 

koʻrish mumkin, jumladan: korrupsiyaga qarshi kurashish samaradorligini oshirishda 

islohotlarining asosiy hujjati hisoblangan Oʻzbekiston Respublikasi Prezidenti tashabbusi bilan 

qabul qilingan 2022-yil 28-yanvardagi “2022-2026-yillarga moʻljallangan Yangi 

Oʻzbekistonning taraqqiyot strategiyasi toʻgʻrisida”gi PF-60-son Farmoni. 

Oʻzbekiston Respublikasining 2017-yil 3-yanvardagi “Korrupsiyaga qarshi kurashish 

toʻgʻrisida”gi qonuni, OʻRQ-419-son Oʻzbekiston Respublikasi Vazirlar Mahkamasining 2022-yil 

20-maydagi “Davlat xaridlarini amalga oshirish bilan bogʻliq tartib-taomillarni tashkil etish va 

oʻtkazish tartibi toʻgʻrisidagi nizomni tasdiqlash haqida ”gi 276-son qarori; 

Oʻzbekiston Respublikasi Prezidentining 2020-yildagi 29-iyundagi “Oʻzbekiston 

Respublikasida korrupsiyaga qarshi kurashish tizimini takomillashtirish boʻyicha qoʻshimcha 

chora-tadbirlar toʻgʻrisida”gi PF-6013-son farmoni va boshqalar. Mamlakatimizda xarid qilish 

tartib-taomillari ustidan jamoatchilik nazoratini amalga oshirishning huquqiy asoslari 

yaratilgan. Xarid qilish tartib-taomillari ustidan jamoatchilik nazorati davlat xaridlarini 

rivojlantirish va takomillashtirishga koʻmaklashish, davlat xaridlari toʻgʻrisidagi qonunchilik 

talablari buzilishlarining oldini olish va ularni aniqlash hamda davlat buyurtmachilarini, 

vakolatli davlat organlarini aniqlangan qoidabuzarliklar haqida xabardor qilish maqsadida 

amalga oshiriladi [8; 113b.]. 

Hozirda amaliyotda keng uchraydigan davlat xaridlaridagi korrupsion sxemalarni (pul 

yuvish) ikkiga boʻlish mumkin: 

a) davlat buyurtmachi (davlat organi) va tanlov (tender) ishtirokchisi (tadbirkor) 

oʻrtasida oʻzaro moddiy manfaatdorlik evaziga til biriktirish (korrupsion faoliyat); 

b) tanlov (tender) ishtirokchilari (tadbirkorlar) oʻrtasidagi oʻzaro til biriktirish (jamoa 

kelishuvi). 

Dastlab, bugungi kunda davlat buyurtmachisi (davlat organi) va tanlov (tender) 

ishtirokchisi (tadbirkor) oʻrtasida oʻzaro til biriktirish orqali turli usullar orqali yuzaga 

keladigan korrupsion holatlarni koʻrib chiqamiz. 

Moddiy manfaatdorlik evaziga davlat buyurtmachisi (davlat organi vakili) oʻziga kerakli 

tanlov (tender) ishtirokchisi (tadbirkor) tanlovda (tender) gʻolib boʻlishini taʼminlashi uchun 

bir nechta korrupsion usullardan foydalanishi mumkin. Ushbu qoidabuzarliklar ayrimlari 

qonunchilikdagi kamchiliklar sababli boʻlsa, ba'zilari nazoratning sustligidan kelib chiqishi 

mumkin. 

1. Tanlovni (tender) sunʼiy ravishda oʻtkazish. Davlat buyurtmachisi (davlat organi 

vakili) tanlov (tender) talablarida tovar (ishlar, xizmatlar)ning xususiyatlarini oldindan maʼlum 

boʻlgan kerakli ishlab chiqaruvchi korxonalar (tashkilot)ning mahsulotiga moslashtirib 

tavsiflaydi. Natijada ushbu korxonalar (tashkilot) maʼlum bir ustunlikka ega boʻlgan holda 

tanlovda (tender) qatnashadilar va bu esa oʻz navbatida korxonalar (tashkilot) gʻolib boʻlishiga 

imkon yaratadi. 

2. Baholash tartibini buzish. Korxona va tashkilotlarda davlat va korporativ haridlarni 

amalga oshirish uchun faoliyat yuritayotgan komissiya aʼzolari tomonidan tanlovda (tender) 

qatnashish uchun taqdim etilgan hujjatlarni oʻrganib chiqishda maʼlum bir ishtirokchilarga 

imtiyoz (preferensiyalar) berish. Zarur boʻlgan korxona va tashkilotlar tenderda yutib chiqishi 

uchun buyurtmachi mahsulot (xizmat)ga zarur boʻlmagan talablarni qoʻyish, narx-navoni 

oldindan belgilab olish. 

3. “Muddatni maksimal tarzda kamaytirish”. Tanlovning (tender) texnik vazifasini 

yoki loyihasini oldindan bir korxonaga maʼlum qilinadi va bu haqda boshqa ishtirokchilarning 

xabari boʻlmaydi. Ish va xizmatlarning yakunlash jarayonida ushbu ishni atayin qisqa muddat 

koʻrsatilib bajarish toʻgʻrisida eʼlon beriladi. Bu esa juda qisqa muddat ichida qolgan 

ishtirokchilar gʻolib boʻlishdan umid qilmaydilar. Keyin esa, tanlov (tender) haqiqiy deb topish 

uchun korxona va tashkilotlar jalb qilinib, kerakligi gʻolib deb topiladi. 

4. Tanlovning (tender) gʻoliblikni kelishuvi. Buyurtmachi oʻziga manfaatdor boʻlgan 

korxona va tashkilotlar yutib chiqishi uchun tanlov ishtirokchilari gʻolib boʻlish ehtimoli yuqori 

boʻlgan tadbirkorga maʼlum bir haq evaziga tenderdan voz kechishni taklif qiladi. 

Endi esa tanlov tender qatnashchilari (tadbirkorlar) oʻrtasidagi oʻzaro til biriktirish 

orqali yuzaga kelishi mumkin boʻlgan korrupsion holatlarni oʻrganib chiqamiz. 

1. Manfaatdorlik kelishuvi. Odatda tadbirkorlar tanlov (tender) oʻtkazishdan oldin 

oʻzlariga tegishli boʻlgan korxona va tashkilotlarni uch xil narxda tijorat takliflarini taqdim 

etadilar (past, oʻrta va yuqori). Shuning uchun amaliyotda turli korxona va tashkilotlarni tijorat 

takliflarini bir xil rekvizitlar, hattoki xatoliklar (matematik va grammatik) ham mavjud boʻladi. 

Tanlov jarayonida begona korxona va tashkilotlar kelib qoʻshilganda past narxli tijorat taklifi 

oʻz-oʻzidan gʻoliblikni qoʻlga kiritadi. 

Natija. Mahalliy olimlarimizning fikricha respublikamiz iqtisodiyotini yuksaltirish va 

aholining tinch-totuv yashashi va xalqimizning farovonligini taʼminlashning asosiy omili bu — 

kuchli qonunchilik bazasini yaratish va korrupsiyani oldini olishga qaratilgan siyosatni olib 

borishdir. Davlat xaridlari sohasida raqobatbardoshlik muhitini yaratish eng ustuvor 

yoʻnalishlardan biridir. Yuqoridagi tahlillarimizda tender savdolarining korrupsiya yetaklovchi 

usullari bilan tanishib chiqdik. Davlat xaridlari toʻgʻrisidagi qonunning boshqa 

normativ hujjatlar bilan mutanosibligini taʼminlash eng asosiy vazifalardan biridir. Shuningdek 

davlat xaridlarini amalga oshirishda buyurtmachi tomon vakillarining muvaffaqiyatli loyihani 

amalga oshirganlarida ularni moddiy ragʻbatlantirish tizimini joriy qilish. Bu usul yordamida 

davlat xaridlari mutaxassislarining tender jarayonida korrupsion holatlarni amalga 

oshirishining oldini oladi. Korrupsiyaga qarshi kurashish faoliyatini muvofiqlashtirishda 

elektron boshqaruv imkoniyatlardan foydalanish lozim. Muvofiqlashtirish natijalari shu organ 

yoki korrupsiyaga qarshi kurash faoliyatini amalga oshiruvchi organlarning oʻzidagina qolib 

ketmasligi, parlament yoki jamiyatning manfaatlarini himoya qiluvchi boshqa tuzilmalar, 

shuningdek, fuqarolarni xabardor qilib borish maqsadga muvofiqdir [9; 93 b.]. Yana bir 

samarali usullardan biri butun Respublika boʻyicha davlat xaridlari sohasida faoliyat 

yuritayotgan ekspertlar bilan hamkorlikda oʻquv amaliy seminar va treninglarini amalga 

oshirish kerak. Tender jarayonlariga jamoatchilik nazoratini tatbiq etish orqali loyihalarning 

manfaatlar toʻqnashuvi va loyiha hujjatlarida keltirilgan amalga oshiriladigan ishlarning sifatli 

amalga oshirilishini taʼminlanadi. Qonunchilikning mukammal boʻlishi, jamoatchilik 

nazoratining joriy etilishi va mutaxassislarni ragʻbatlantirish korrupsion holatlarni oldini 

olishning eng ijobiy usullari turiga kiradi. 

Xulosa. Yuqoridagi fikr va mulohazalardan kelib chiqib Respublikamizda davlat 

xaridlari tubdan isloh qilish va korrupsiyadan holi tizimga aylantirish uchun quyidagi 

takliflarni keltiramiz: 

1. Davlat xaridlarida teng raqobat muhitini taʼminlash maqsadida hukumat qarorlari 

asosida tender oʻtkazmasdan toʻgʻridan-toʻgʻri (davlat mudofaa qobiliyati bilan bogʻliq boʻlgan 

holatlar bundan mustasno) shartnoma tuzish imkoniyatlarini hajmini qisqartirish va aniq 

mezonlarini belgilash kerak 

2. Davlat xaridlari sohasida faoliyat yuritayotgan korxona va tashkilotlarni toifalarga 

ajratish orqali amaldagi qonunchilikni rioya qilishni mustahkamlash. Birinchidan, surunkali 

ravishda qonunchilikka rioya qilmasdan, turli xil gʻayriqonuniy yoʻllar orqali daromad 

olayotgan korxona va tashkilotlarni qizil toifaga ajratish va ularni muntazam ravishda nazorat 

qilib borish. Ikkinchidan, korxona va tashkilotlarning tadbirkorlik faoliyati davomida vaqti-

vaqti bilan shubhali holatlar mavjud boʻlganda, ammo ushbu harakatlar amaldagi qonunchilik 

buzulishiga olib kelmagan taqdirda sariq toifaga kiritish. Uchinchidan, korxona va 

tashkilotlarning faoliyati toʻla-toʻkis qonun talablari doirasida boʻlgan taqdirda yashil toifaga 

ajratish va ularga doimiy ravishda amaliy yordam koʻrsatish. 

3. Tadbirkorlarga davlat xaridlaridagi mavjud korrupsion sxema va kelishuvlardan voz 

kechish boʻyicha jamoatchilik nazoratini olib borish, profilaktika ishlarini kuchaytirish, 

shuningdek ularda korrupsiya jamiyat rivojiga katta zavol ekanligi toʻgʻrisida tushunchalar 

shakllantirish. 

